АТА-АНАЛАР ЖИНАЛЫСЫ

«Баланы әуелі мейір шапағатқа, сонан соң мейір- парасатқа, ақырында еңбекпен ғылымға баулы»
/Халық даналығы/
«Адамға ең бірінші білім емес , тәрбие керек. Тәрбиесіз берілген білім адамзаттың қас жауы, ол келешекте оның өміріне қауіп әкеледі»,- деп Әл-Фараби бабамыз айтқандай , білім берудің негізгі салаларының бірі –тәрбие. Оқу мен тәрбие егіз. Рухани адамгершілігі мол бала тәрбиелеу мектептің де, ата-ананың да міндеті. Өйткені тәртіптің ең тамаша мектебі- отбасы. Тәрбие тағдырын алдымен отбасы мүшелері шешеді. Орындалу тәсіліне қарай тәрбиені беруді былай бөлеміз:
-ақыл айту( мақтау , тыйым салу түсіндіру)
-ісімен жөн сілтеу (бірге жасау,үйрету, көрсету)
-жанама тәрбие (ұрандар, жарнамалар, телерадиохабарлар)
Көбінесе ата-ана ақыл айту әдісіне бой алдырады. Көзін ашқалы  естігені өйтпе-бүйтпе болған бала есейе келе оған қолды бір сілтейді. Тәрбие жас мөлшеріне қарай берілгені абзал. Себебі қазақта  «Баланы 5 жасқа дейін патшадай күт, 10 жасқа дейін құлдай жұмса, 15 жастан асқан соң досыңдай сырлас» деген.
Жас ұрпақты тәрбиелеу жүйілі заман талабына сай қоғамдық өмірде болып жатқан ұлы өзгерістерге  байланысты. Әрине бұл жерде отбасы маңызды орын алады. Отбасы-адамзат бесігін тербеткен ұя болса, баланың бас ұстазы ата- ана», Бұлар балаға отбасылық өмірдің қыры мен сырын, тылсым дүниенің жұмбақтарын танытып, тағылым-талғамға, әдептілікке баулиды. Себебі, отбасы- таным бесігі, отбасы-үлгі өнеге бастауы. Ата-ананың үйдегі қарым қатынасы, киім киюі,мінез құлқы бәрі –бәрі балаға үлгі. Өйткені «Қарағайға қарап тал өседі», «Ұяда не көрсе, ұшқанда соны іледі».  Бала отбасында «Әкеден-ақыл, анадан- мейір алады». «Әке- асқар тау болса, ана-бауырындағы бұлақ, ал бала жағасындағы құрақ». Осы бір үш сөз әке,ана, бала-отбасы ошағының үш тағаны іспеттес. Бала тәрбиесі- бесіктен, яғни «баланы бастан». Ертеде бір кісі балалы болып, баласы алты айға толғанда бір данышпаннан баласын тәрбиелеуді қашан,қалай бастағаның сұрапты.Сонда әлгі данышпан «Егер балаң 6 айлық болса, онда сен тәрбиеледі бастауға 6 ай кешігіпсің деген екен». Кейде кейбір ата-аналар баласы кішкентай кезінде дегенін беріп, айтқанына көніп, «Өскенде өзі ақ біледіге» салады, яғни кейін тәрбиеде жіберген қателігін  кеш түсініп, опық жеп жатады. Адамды үш нәрсе қайғыға салады екен.
1-шісі кәрілік, оны өзгерте алмайсың, ол табиғи құбылыс
2-шісі өлім, оны да өзгерте алмайсын, ол Алланың бұйрығы.
3-шісі жаман бала, одан құтылуға болады, тек жақсы тәрбиенің арқасында.
Қазақ баласының бойында Абай атамыз айтқандай «ыстық қайрат, нұрлы ақыл, жылы жүрек» болуы-өмір сүрудің басты заңдылығы болса, осы үш қасиетті шәкірттердің бойына сіңіру - ұстаздың міндеті екені даусыз. Сынып жетекшісі ретінде осы қағиданы берік ұстана отырып, «ыстық қайрат дегеніміз – салауатты өмір салтын қалыптастыру, нұрлы ақыл-санасына білім нәрін құю, жылы жүрек-  адамгершілік, патриоттық тәрбие беру»-деп түснемін.
2015-2016 оқу жылында 1 «А» сыныбында сынып жетекшілік міндетін атқарамын. Сыныбымда 13 оқушы бар, оның 6-қыз бала, 7-ұл бала. Оның ішінде толық емес отбасынан - 0 бала, көп балалы отбасынан - 5 бала.  1-сынып оқушыларының  бір-біріне деген қарым қатынасы жақсы, ұйымшыл, өзара тату. Сыныбымның 2015 оқу жылының  І-жарты жылындағының білім сапасы-%. Сынып ұжымының  оқудан тыс бос уақытын ұйымдастыру: спорттық үйірмелерге -1 оқушы, би үйірмесіне -3 оқушы,  әнге деген -2 оқушының қызығушылығы бар, 6 оқушы ешқандай үйірмеге қатыспайды
 
     Сынып оқушылары мектепішілік қалалық қоғамдық іс-шараларға белсене қатысып мектеп намысын қолдан бермеуге тырысады. 
   Қорыта келе бала тәрбиелеуде  ата-ананың ықпалы зор . Барлық жасыл желектер  күннін көзіне қарап бой түзейді. Олар көленкені сүймейді. Артық бұтақтармен арам шөптерді қырқып, тпап отырсаңыздар, еккеніңіз түзу, алқабыңыз жайнап тұрады. Бала да сол. Оған ақыл кеңес , өнегелі әңгіме, мейірім керек. Келе-келе инабатты, зейінді, тындырымды, жақсыға жаны құмар болып қалыптасатыны сондықтан. Олай болса, ағайын, бала тәрбиесі тек отбасында ата-аналық парызымыз ғана емес, Отан алдымыздағы борышымыз екенін естен шығармайық.
